
mencapai kualiti akademik yang tinggi 
sehingga gagal mendapatkan pekerjaan dalam 
sektor ekonomi sekarang yang . berasaskan 
pengetahuan (k-ekonomi). 

Hakikatnya, banyak pihak yang saling 
tuding-menuding jari menyalahkan antara 
satu sama lain. Perkara yang menyedihkan 
adalah babak tuduh-menuduh ini berakhir 
dengan si penganggur kekal menjadi mangsa 
yang dipersalah. sementara si pengkritik kekal 
menjadi pengkritik yang hebat tanpa sebarang 
penyelesaian. 

Situasi yang berlaku akhir-akhir ini se-

benarnya perlu diamati secara lebih tenang 
dan rasional. Adakah Malaysia sekarang 
benar-benar dilanda masalah pengangguran 
yang serius sehingga boleh dikategorikan 
sebagai isu negara? 

Bagi tempoh lima tahun belakangan 
ini (dari ·· 2000 hingga 2004) peratusan 
pengangguran negara ini secara purata pada 
tahap 3.6 peratus. Kadar ini secara dasarnya 
lebih· rendah berbanding dengan "kadar peng­
angguran tabii" bagi sesebuah negara. 

Menurut penganalisis ekonomL pada ka­
dar ini pengangguran dianggap tidak menyum-

Jadua11 Jumlah kekosongan jawatan mengikut sektor ekonomi. 

PASARAN kerja 
sekarang 
mengutamakan 
pengetahuan dan 
kemahiran teknikal. 

bang kepada inflasi dan merupakan kadar yang 
ideal dan terkawal: Secara prinsipnya, kadar 
empat hingga lima peratus merupakan kadar 
pengangguran tabii (natural unemployment 
rate) bagi sesebuah negara. 

Kadar guna tenaga penuh (full employ­
ment rate) bukan bermakna mencapai kadar 
pengangguran sifar. Dari sudut pandangan 
penganalisis ekonomL kadar guna tenaga 
penuh adalah bersamaan dengan kadar 
ideal pengangguran semasa yang tidak me­
nyumbang kepada kenaikan harga (kadar 
inflasi) atau NAIRU (Non-Accelarating Infla­
tion Rate of Unemplaymen4. Sehubungan 
dengan hal itu, Malaysia dengan kadar purata 
pengangguran 3.6 peratus yang dicatatnya 
sekarang berada tidak terlalu jauh dari paras 
ideal (sekitar empat hingga lima peratus). 

Walau bagaimanapun, suatu perkara 
yang harus diberikan perhatian di negara ini 
sekarang adalah berlakunya kenaikan pada 
kadar inflasi. Kadar inflasi (berdasarkan harga 
indeks pengguna) pada tiga bulan pertarna 
2005 mencatatkan peningkatan 2.4 peratus 
berbanding dengan 1.4 peratus pada tempoh 
yang sama pada tahun lalu. 

Menariknya, kenaikan positif pada kadar 
guna tenaga penuh di negara ini . sekarang 
menaikkan kadar inflasi. Hal ini bertentangan 
dengan prinsip ekonomi konvensional. 

